
GOUVÈNÈ HOCHUL SELEBRE OUVÈTI NOUVO LOKAL STUDIO MUSEUM NAN 
HARLEM  

  
Pwojè a reflete prèske 11 milyon dola envestisman Eta nan atizay ak kilti  

  
Nouvo enstalasyon an elaji espas ekspozisyon, pwogramasyon ak opòtinite pou 

atis ak vizitè yo  
  

  
Gouvènè Kathy Hochul te selebre jodi a gwo ouvèti nouvo lokal Studio Museum nan 
Harlem. Kreye espesyalman pou bezwen mize a ak kominote li yo, bilding 160 milyon 
dola a, ki gen sèt etaj ak 7,600 mèt kare (82,000 pye kare), pran enspirasyon li nan kay 
modèl brownstone yo, legliz yo ak twotwa ki toujou anime nan Harlem. Pwojè a jwenn 
sipò yon envestisman konbine eta a ki nan 10.9 milyon dola, ki gen ladan 7 milyon dola 
ki soti nan Konsèy Atistik Eta Nouyòk (New York State Council on the Arts) la, 3.5 
milyon dola nan men Empire State Development, ke Konsèy Devlopman Ekonomik 
Rejyonal (Regional Economic Development Council) Vil Nouyòk rekòmande.  
  
"Studio Museum se youn nan poto mitan nan atizay ak kilti Harlem depi 1968," 
Gouvènè Hochul te deklare. "Sipò Nouyòk pou reyalizasyon ekstrawòdinè sa a te ede 
kreye yon poto mitan kominotè ki solid ak dinamik ki pral kontinye selebre epi soutni atis 
ki se desandan Afriken pou jenerasyon k ap vini yo."  
  
Fèmen depi 2018 pou travay konstriksyon, nouvo bilding Studio Museum nan, ke 
Adjaye Associates ak Cooper Robertson kòm achitèk egzekitif te konsevwa, eksprime 
valè fondamantal Mize a tankou ouvèti ak angajman, pandan li bay tou espas 
ekstrawòdinè pou elve sèvis Mize a bay atis yo, piblik la, kominote Harlem ki dinamik la, 
epi mond atizay la. Konsepsyon an gen ladan yon fasad avèk fenèt ki gen diferan 
gwosè ak pwopòsyon, ki raple fenèt bilding apatman nan Harlem yo.  
  
Legliz nan katye a jwenn ekivalan yo nan yon galri enteryè ki limen pa anlè, pandan yon 
"eskalye nan antre" (stoop) enteryè yo ka sèvi kòm ban pou gade konferans, pèfòmans 
ak fim ki prezante nan nivo enferyè bilding lan. Galri yo òganize nan diferan pwopòsyon 
pou akomode gran varyete travay ki nan koleksyon pèmanan an ak ekspozisyon 
tanporè yo. Estidyo pou atis ki nan rezidans ak espas edikatif yo pral lokalize toupre 
galri ekspozisyon yo pou fasilite echanj ak kominote a. Finalman, yon teras sou do kay 
la pral ofri yon bèl panorama sou Harlem ak rès vil la.  



  
Kreye an 1968 pa yon gwoup divès atis, aktivis kominotè, ak filantwòp, Studio Museum 
nan Harlem rekonèt entènasyonalman pou wòl katalizè li nan pwomosyon travay atis ki 
se desandan Afriken.  
  
Direktè Egzekitif Konsèy Atistik Eta Nouyòk Erika Mallin, te deklare, "Depi plis 
pase 50 ane, NYSCA fyè dèske li sipòte Studio Museum nan Harlem, yon limyè pou 
nouvo atis yo ak yon mize mondyal premye plan. Nou fyè dèske nou te bay plis pase 7 
milyon dola pou nouvo lokal yo, sa ki pèmèt Studio Museum kontinye eritaj distenge yo 
nan sèvi ak enspire pwochen jenerasyon atis yo, pandan l ap angaje rezidan ak vizitè 
yo."  
  
Prezidan ak Direktè Jeneral ak Komisè Empire State Development, Hope Knight, 
te deklare, "Nouvo lokal Studio Museum nan se yon temwayaj sou fòs kiltirèl Harlem ak 
sou angajman Eta Nouyòk pou envesti nan kote kreyativite ak kominote rankontre. 
Nouvo enstalasyon Studio Museum nan pral jenere plizyè milyon nan aktivite ekonomik, 
kreye travay nan plizyè sektè, epi ranfòse ekonomi touris nan eta nou an. Lè nou sipòte 
enstitisyon kiltirèl nan nivo mondyal tankou sa a, nou sipòte kwasans ekonomik ki 
benefisye tout Nouyòkè pandan n ap montre kreyativite ki fè eta nou an atire talan ak 
envestisman atravè mond lan."  
  
Ko-Prezidan NYCREDC Félix V. Matos Rodríguez, Rektè City University of New 
York ak William D. Rahm, Direktè Egzekitif Jeneral Everview Partners, te deklare, 
"Depi plis pase senk deseni, Studio Museum te yon sal klas, yon platfòm pou lanse 
karyè, ak yon plas rasanbleman pou Harlem. Nouvo bilding sa a elaji posiblite sa yo 
eksponansyèlman—li bay elèv yo teknoloji edikatif avanse, ofri nouvo atis yo opòtinite 
devlopman pwofesyonèl, epi kreye espas piblik gratis kote kominote yo ka konekte ak 
atizay transfòmasyon ki reflete eksperyans ak aspirasyon yo. Pwojè sa a reprezante 
kalite kwasans enklizif ak devlopman ki santre sou kominote a ke Konsèy Devlopman 
Ekonomik Rejyonal la fyè dèske li sipòte."  
  
Direktè fondasyon Ford ak Kiratè an Chèf Studio Museum nan Harlem, Thelma 
Golden, te deklare, "Studio Museum nan Harlem remèsye pwofondman lidèchip 
esansyèl Gouvènè Kathy Hochul, sipò Biwo Gouvènè a ak Lejislati Eta Nouyòk la. 
Mwen vle eksprime tou rekonesans pwofon nou anvè Direktè Egzekitif Konsèy Eta 
Nouyòk pou Atizay yo, Erika Mallin; ansanm ak Komisè ak Direktè Egzekitif Jeneral 
Empire State Development, Hope Knight, pou tout sa yo te fè posib atravè angajman yo 
pou enstitisyon sa a pandan ane yo. Mèsi a chak nan òganizasyon sa yo ak tout moun 
ki ladan yo, Studio Museum kounye a okipe yon nouvo bilding enkwayab ki fè li posib 
pou nou kontinye travay fondatè nou yo te kòmanse an 1968 pandan n ap asire nou 
rete yon espas rasanbleman esansyèl pou tout moun nan kominote Harlem nou an ak 
pi lwen toujou."  
  
Senatè Eta Cordell Cleare, te deklare, "Pandan n ap selebre 100yèm anivèsè 
Renesans Harlem la, pa gen pi bon fason pou fè selebrasyon an pase ak ouvèti nouvo 
lokal Studio Museum nan Harlem. Studio Museum se yon enstitisyon ikonik ki 



reprezante plis pase 200 ane nan Istwa Nwa, Kreyativite ak Eksperyans yo Viv. Mèsi a 
patnè pwojè yo ki fè jou sa a posib epi a kominote Harlem la ki merite pwojè ak 
envestisman sa a."  
  
Manm Asanble a Jordan J. G. Wright te deklare, "Jodi a, nou reyini pou selebre yon 
okazyon vrèman enpòtan- gwo re-ouvèti youn nan enstitisyon yo pi renmen ak ikonik 
Harlem: Studio Museum nan. Avèk yon repitasyon mondyal pou ekselans, Studio 
Museum depi li louvri pòt li an 1968, li te bay atizay ak atis Nwa plis vizibilite. Jodi a, 
nou antre nan yon nouvo epòk ekselans kote angajman sa a pral kontinye nan yon 
espas ki matche ak ekspozisyon ak pwogram inik li yo. Nan anpil fason, se Studio 
Museum ki te leve m, paske manman m te travay la pandan m t ap grandi. Mwen santi 
m gen plis ke chans pou m te grandi antoure pa sèlman ak travay enkwayab ke mize a 
te montre pandan ane yo, men tou pa mwayen tout moun kreyatif, dinamik ak pasyone 
ki fè sa posib, ansanm ak vil Harlem ki dinamik ki pèmèt li pwospere. Mèsi a Thelma 
Golden paskeli yon fòs k ap pouse siksè mize a epi yon poto esansyèl nan kominote 
Harlem la. Mwen fyè dèske mwen fè pati re-ouvèti istorik sa a epi mwen swete wè rèv 
Studio Museum reyalize kontinye, nan nouvo lokal li a, pou lontan nan lavni!"  
  
Manm Konsèy Vil Nouyòk, Yuseef Salaam, te deklare, "Jodi a, nou selebre re-ouvèti 
istorik Studio Museum nan Harlem, yon poto mitan kiltirèl ki te fòme konpreyansyon 
mondyal sou kreyativite, istwa, ak idantite Nwa. Depi plizyè jenerasyon, travay atis 
vizyonè yo rakonte istwa pwisan, konplèks, ak bèl dyaspora Nwa a. Vwa yo, eksprime 
atravè penti, eskilti, fotografi, ak anpil lòt fòm, ede nou wè tèt nou ak plis klète."  
  
Nan mwa septanm sa a, Gouvènè Kathy Hochul te anonse plis pase 80 milyon dola nan 
finansman NYSCA kounye a disponib nan yon konpetisyon pou sipòte pwojè kapital 
pou òganizasyon atistik ak kiltirèl ki san bi likratif. Fon Pwojè Kapital NYSCA a sipòte 
enstitisyon atistik ak kiltirèl san bi likratif k ap chèche finansman Eta a pou envestisman 
nan amelyorasyon kapital ki pèmèt òganizasyon yo soutni ak elaji pwogram kiltirèl pou 
divès piblik, ankouraje aksè ak dirabilite anviwònman an, prezève ak kreye travay, epi 
finalman kontribye nan kwasans sektè atistik ak touris Nouyòk yo.  
  
Enfòmasyon sou Konsèy Eta Nouyòk pou Zèv Atistik la  
Misyon Konsèy Atistik Eta Nouyòk la se pou ankouraje ak fè avanse ansanm atizay kilti, 
ak kreyativite Eta Nouyòk pou tout moun. Pou sipòte rekiperasyon kontinyèl zèv atistik 
nan Eta Nouyòk, Konsèy Atistik la pral akòde plis pase 161 milyon dola nan Ane Fiskal 
2026 la, pou sèvi òganizasyon ak atis nan tout 10 rejyon eta yo. Konsèy Atistik la fè kilti 
kreatif Nouyòk la pwogrese lè li atire lidè nan domèn nan epi bay opòtinite devlopman 
òganizasyonèl ak devlopman pwofesyonèl ak resous enfòmasyon. Kreye pa Gouvènè 
Nelson Rockefeller an 1960 epi kontinye avèk sipò Gouvènè Kathy Hochul ak Kò 
Lejislatif Eta Nouyòk lan, Konsèy la se yon ajans ki fè pati Branch Ekzekitif la. Pou plis 
enfòmasyon sou NYSCA, tanpri vizite arts.ny.gov, epi swiv paj Facebook NYSCA, sou 
X @NYSCArts ak Instagram @NYSCouncilontheArts.  
  
Enfòmasyon sou Empire State Development  

Empire Sate Development se ajans prensipal devlopman ekonomik Nouyòk, epi li 
ankouraje kwasans biznis, kreyasyon djòb, ak pi gwo opòtinite ekonomik atravè Eta a. 
Avèk biwo nan chak nan 10 rejyon Eta a, ESD sipèvize Konsèy Devlopman Ekonomik 
Rejyonal, sipòte ekite wo debi atravè biwo ConnectALL la, epi li ap ogmante mendèv 
demen an atravè Biwo Devlopman Mendèv Estratejik (Office of Strategic Workforce 
Development) la. Ajans lan angaje ak endistri ki ap vini ak pwochen jenerasyon tankou 
enèji pwòp ak fabrikasyon semikondiktè ki ap grandi nan Eta Nouyòk, opere yon rezo 
sant asistans pou ede ti biznis yo grandi ak reyisi, epi ankouraje destinasyon touris klas 
mondyal yo atravè I LOVE NY. Pou plis enfòmasyon, tanpri vizite esd.ny.gov, epi 
konekte ak ESD sou LinkedIn, Facebook ak X.  

